
Доллар — 92,43

Евро — 99,66
Валютёйы аргъБоныхъёд Хурыскаст — 07,22

Хурныгуылд — 16,24Боны дёргъ — 09,02
Республикёйы гидрометцентр куыд хъусын кёны, афтёмёй абон, 13 декабры,

уардзён. Уёлдёфы температурё республикёйы — 0-5 градусы хъарм, Дзёуджыхъё-
уы — 2-4 градусы хъарм. 

Цёйут, ёфсымёртау, радтём нё къухтё
Абон кёрёдзимё, Иры лёппутё!..

2023 азы 13 декабр — цыппурсы мёйы 13 бон, ёртыццёг

№№ 223300 ((2255995599)) 
Аргъ 10 сомы

СПОРТИВОН ФИДИУЁГ

Армрестлинг

УЫДИС АХЁМ ЦАУ

“Иу ёхсёвмё сурс мё сёр”

ЦАРДЫ НЫВТЁ

Сыгъдёгдзинадёй цёмён фёцух стём...

КЁСУТ НОМЫРЫ:

Мё Ир, ды мён фёцахуыр кодтай —— 
цы у дзёбёх, цы у ёвзёр.

ПЛИТЫ Харитон

ДДДДззззыыыыррррддддыыыы   ффффаааарррр нннн

2024 азы фыццаг
ёмбисён газеттё
ёмё журналтё ра-
фыссыны сёйраг
кампани райдыдта
ацы азы 1 сентябры.
Иннё хёттытау ныр
дёр та "Рёстдзи-
над"-ы иузёрдион
кёсджытё рафыс-
дзысты сё уарзон га-
зет.
Фёлё цард "зы-

наргъдёр" куыд кё-
ны, афтё рёстёгёй-
рёстёгмё бафты газеттё
ёмё журналтё рафыссыны
аргъыл. Афтё, хъыгагён, уыдзён ныр
дёр. 2024 азы фыццаг ёмбисён газет
"Рёстдзинад" рафыссыны аргъ у 1 319
сомы ёмё 10 капеччы, адёмы льготон
къордтём чи хауы, уыдонён та газет
рафыссён ис асламдёрёй, ома,
1077 сомы ёмё 30 капеккёй. 

Нё зынаргъ га-
з е т к ё с д ж ы т ё ,
Ирыстоны истори,
ирон адёмы ёгъ-
дёуттё, ирон ёв-
заг, ирон фысджы-
ты, нывгёнджыты
уацмыстё зонын уё
кёд фёнды ёмё,
нё рёзгё фёсивёд
сё мадёлон ёвзаг
уарзой ёмё йё
ахуыр кёной, уымё
кёд бёллут, уёд,
уё хорзёхёй, ра-
фыссут газет "Рёст-

дзинад". Ёмё ёхсёз мёйы
дёргъы алы хёдзармё дёр хёсдзён
ног хабёрттё, зонгё уё кёндзён,
Ирыстоны ёмё Уёрёсейы царды цы
ивддзинёдтё цёуы, уыдонимё, дзур-
дзён уын нё ивгъуыд, нё абон ёмё
нё сомбоны тыххёй.
АЛЫ ИРОН ХЁДЗАРЁН ДЁР —

ГАЗЕТ "РЁСТДЗИНАД"!

Газетфыссынад

"Рёстдзинад" — 2024 азы
фыццаг ёмбисён 

РЕДАКЦИ

Конкурс Кусёг фембёлд

РЦИ-Аланийы Сёргълёууёг фембёлд, Цёгат
Ирыстонёй рацёуёг, Райгуырён бёстёйы сёрап-
понд йё цард чи радта, Уёрёсейы Федерацийы уы-
цы Хъёбатырты хёстёджытимё. Фыдыбёстёйы
Хъёбатырты боны кадён мадзал арёзт ёрцыд рес-
публикёйы Ветеранты хёдзары.

Фембёлды архайдтой Уёрёсейы Хъёбатыр  Аль-
берт Гоов, Ирыстоны Фёллойы  Хъёбатыр Мёхё-
мётты Ахуырбег.
Сергей Меняйло фёбёрёг кодта, нё бёстё хъахъ-

хъёнджыты лёгдзинад рох кёнын кёй нё хъёуы, ёмё
зёрдиаг арфё ракодта, сё фыртты ёцёг патриоттёй
чи схъомыл кодта, сё туджы сын Фыдыбёстёмё уар-
зондзинад, ёхсардзинад чи бауагъта, уыцы мадёлтён.

— Фыдыбёстёйы Хъёбатырты бон мах кад фёкё-
нём, йё хёстон архайд, лёгдзинад, хёстон сгуыхтдзи-
нады тыххёй кадджын номы аккаг чи сси, уыдонён.
Ахём сахъгуырдтё сты дёнцёг нё фёсивёдён, —
фёбёрёг кодта  Сергей Меняйло.
Регионы Сёргълёууёг аныхас кодта зынгхуыст хъай-

тарты хёстёджытимё, радта сын дзуаппытё сё
фарстытён. Уый ма бахахх кодта, республикё дарддёр
дёр  ёххуыс кёй кёндзён хёстонтё ёмё сё бинон-
тён.

САУТЁТЫ Тамилё

Уёлахиздзаутён арфё
ракёнгёйё, Гобеты Ибра-
гим чызджытё ёмё лёп-
путён  бузныг загъта сё
сёрён архайды тыххёй
конкурсы.

— Алкёддёр зын вёй-
йы сывёллётты нывтён

аргъ скёнын, конкурсмё
лёвёрд ёрцыд 150
куысты, се 'ппёт дёр —
тынг рёсугъд. Зёрдиагёй
сыл бацархайдтой, бёрёг
у сабиты ёрмдзёф. Уымё
гёсгё тынг зын уыдис се
'хсён хуыздёртё равза-
рын. Мёнён тынг ёхсыз-

гон у арфё ракёнын уё-
лахиздзаутён, сё бон ба-
ци аивадон фёрёзты
руаджы, коррупци цас зи-
ан хёссы, уый равдисын.
Бузныг зёгъын мё фён-
ды, ахём зёрдёргъёвд
кёстёртё чи схъомыл

кодта, уыцы ныййарджытё
ёмё ахуыргёнджытён
дёр, — загъта Гобеты
Ибрагим.  

Дёс азы онг кёуыл цё-
уы, уыцы фёлтёры кон-
курсы фёуёлахиз сты: 

Томайты Эдуард (1
къёпхёны диплом);
Къёбулты Хетёг (2

къёпхёны диплом);
Аминат Албакова (3

къёпхёны диплом).

10-13 азы фёлтёры
конкурсы фёуёлахиз сты:
Екатеринё Зачиняева

(1 къёпхёны диплом);
Регинё Стефутина (2

къёпхёны диплом);
Александр Чаленко (3

къёпхёны диплом).
14-16 азы фёлтёры

конкурсы фёуёлахиз
сты:

Гаянэ Дариги (1
къёпхёны диплом);
Аминё Цулоева (2

къёпхёны диплом);
Гагуылаты Артур (3

къёпхёны диплом).
Сывёллётты нывты

республикон ёрвылазон
конкурс "Сабитё — кор-

рупцийы ныхмё" ацыд
цыппёрём хатт. Саразы
йё РЦИ-Аланийы Сёргъ-
лёууёджы раз Корруп-
цийы ныхмё архайды
управлени. Йё нысан —
ёхсёнады ёнёуынон
ахаст сёвзёрын кёнын
коррупцийы фёзындты-
тём, рёзгё фёлтёры ба-
радон культурё фёбёр-
зонддёр кёнын.  
Мадзалы ма архайдтой

РЦИ-Аланийы Сёргълёу-
уёджы раз Коррупцийы
ныхмё архайды управле-
нийы разамонёг Баскаты
Эльбрус ёмё РЦИ-Ала-

нийы Сёргълёууёджы
раз Сывёллётты бартё
хъахъхъёнёг Кокайты
Артур.

РЦИ-Аланийы 
Сёргълёууёджы 
ёмё Хицауады
пресс-службё

Конференци йё разныхасёй
байгом кодта Парламенты Сёрдар
Тускъаты Таймураз:

— Раст аргъгёнёг алцёмён
дёр у истори. Ёмё уыцы аргъ
раст уёд уыдзён, ёмё ивгъуыд
бонтём куы акёсём. Ёхсёнадон-
политикон ёмё социалон-эконо-
микон уавёр ёртын азы размё
уыд тынг уёззау ран, ёмё йё уы-
цы ранёй ракёнын, нё абоны
хёдбардзинад ёмё федерализм
бахъахъхъёнын — уымёй стырдёр
хёс уёд нё уыд. Ёмё йё сёх-
хёст кёнын бантыст, Конституци
фидаргонд кёй ёрцыд, уый фёр-
цы. Конституци саразыны архайд-
той не 'мзёххонтё дёр, ёмё сё
абон стём стыр сёрыстыр, стёй
ма нё куырыхон хистёртёй — Цё-
гат Ирыстоны Парламенты раздё-
ры азты депутаттёй. 
Фыццаг раныхасгёнёг — Парла-

менты закъонады, закъонёвёры-
над ёмё бынёттон хиуынаф-
фёйады комитеты сёрдар Чер-
честы Аслан куыд радзырдта, аф-
тёмёй, Конституци нё бёстёйы
историйы цы ахсджиаг бынат ахсы,
уымён аргъ скёнынён 30 азы сты
фаг. "Ёртын азы размё нё
бёстёйы фехёлдён уыд тёссаг,
фёлё Конституцийы фёрцы
Уёрёсе бахъахъхъёнын къухы

бафтыд, регионтё, куыд Уёрё-
сейы уёнгтё, афтё райстой ём-
хуызон бартё ёмё статус. Консти-
туци ссис, Уёрёсейы Федерацийы
закъонёвёрынадон системё
арёзт кёуыл ёрцыд, ахём фидар
бындур", — загъта депутат. 
Фёлдурёджджын 90-ём азты

адём бамбёрстой, Уёрёсе, куыд
паддзахад, уыцы хуызы бахъахъ-
хъёнынён Конституци ныффыссын
ёмё йё сфидар кёнын кёй ссис

ёппётёй ахсджиагдёр хъуыддаг.
Ёмё йыл уыцы уёззау заманты
куыст куыд цыд, уый тыххёй уыд
йё ныхас 1990-1992 азты УСФСР-
йы ёмё Уёрёсейы Федерацийы
Сёйраг Советы депутат, 1990-1993
азты Уёрёсейы Адёмон депутат,
Конституцион ёмбырды уёнг,
юстицийы инёлар-майор Бётё-

гаты Таймуразён. "90-ём азты
бёстё фёйнёрдём куы пырх код-
та ёмё, дарддёр куыд цёрдзён
ёмё цавёр историон фёндагыл
цёудзён, уый бёрёг куы нё уыд,
уёд махыл та хъысмётёй ёвёрд
уыд стыр ёмё уёззау хёс — ма
йё бауадзын фехалын ёмё йын
йё паддзахадон интерестё
бахъахъхъёнын," — загъта Бётё-
гаты Таймураз. 

Наукон-практикон конферен-
цийы ма раныхас кодта РЦИ-Ала-
нийы Конституцион Тёрхондоны
Сёрдар отставкёйы, юридикон
наукёты доктор, профессор Цали-
ты Алыксандр.     
Цёгат Ирыстоны паддзахадон

университеты барад ёмё пад-
дзахады теори ёмё историйы ка-
федрёйы доцент, юридикон нау-
кёты кандидат Баситы Марат та
скодта доклад ахём темёйыл:
"Уёрёсейаг паддзахаддзинады
ёмё Федерацийы субъекттён уаг
дёттыны хъуыддаджы 1993 азы
Конституцийы ахадындзинады тых-
хёй".
Конференцийы кёронбёттёны

Тускъаты Таймураз республикёйы
Парламенты Кады гёххёттытё
радта, ёхсёнадон ёмё закъон-
ёвёрынадон архайдимё йё цард
бирё азты дёргъы баст кёмён
уыд, раздёры уыцы депутаттён,
сё ёхсёнадон ёвёллайгё архай-
ды фёрцы Цёгат Ирыстоны ном
бёрзонд чи систа ёмё йё кад-
джынёй чи фёхаста, уыцы куыры-
хон хистёртён, се 'хсён: Бётёга-
ты Таймураз, Хабыцты Ларисё,
Годызты Солтан, Гулаты Ёхсар-
бег, Дедегкаты Виктор, Дза-
гуырты Атарбег, Рубайты Вла-
димир, Цалиты Алыксандр, Миха-
ил Шаталов.
Конференцийы архайджытё сё

куыстён скодтой хатдзёгтё ёмё
рахастой ахсджиаг фёндёттё
ёмё уынаффётё.

ДЕДЕГКАТЫ Зёлинё

РЦИ-Аланийы Сёргълёууёг Сергей
Меняйлойы кусёг фембёлды  Цёгат Кавказы
таможняйы управленийы хицау Альберт Мавли-
ков нё республикёйы разамонёджы базонгё
кодта Цёгат Ирыстоны таможняйы ног хицауимё
— Федералон таможняйы службёйы бардзырд-
мё гёсгё 2023 азы 1 декабрёй фёстёмё уыцы
бынаты фидаргонд ёрцыд таможняйы службёйы
булкъон Дзугаты Николай.
Альберт Мавликов куыд фёбёрёг кодта, аф-

тёмёй, раздёр
Дзугаты Нико-
лай разамынд
л ё в ё р д т а
Дёллаг Зёрё-
мёг ёмё Уёллаг
Ларсы тамож-
няйы уадзён
п о с т ы т ё н .
Уёрёсейы эко-
номикон интерес-
тё хъахъхъёны-
нады йё бёр-
зонд бёрёггё-
нёнты тыххёй
хорзёхджын у
р и у ы л д а р г ё
н ы с а н т ё
"Таможняйы службёйы отличник", "Тамож-
няйы службёйы ветеран" ёмё  къорд майданёй.
Фембёлды ма ёркастысты Цёгат Ирыстоны

хицауады оргёнтё ёмё таможняйы службёйы
ёмгуыстады фарстатём. Бёлвырддёр зёгъ-
гёйё, ныхас цыди паддзахадон арёнтыл ахадгё
цёстдарды тыххёй.
Уый тыххёй фехъусын кодта РЦИ-Аланийы

Сёргълёууёджы ёмё Хицауады пресс-службё.

ГАПБАТЫ Алетё

"Сабитё — 
коррупцийы ныхмё"

Цёгат Ирыстоны сбёрёг кодтой сывёллётты
нывты  республикон ёрвылазон конкурс "Сабитё
— коррупцийы ныхмё"-йы уёлахиздзауты. Кад-
джын уавёры фёуёлахизуёвджытён Хицауады
хёдзары зёрдылдарён Кады гёххёттытё ёмё зы-
наргъ лёвёрттё радта РЦИ-Аланийы Сёргълёу-
уёг ёмё РЦИ-Аланийы Хицауады Администра-
цийы разамонёг ГОБЕТЫ Ибрагим.

Цёгат Ирыстоны
таможняйы — 
ног хицау

Хицауадёй

Парламентёй

Зынгхуыст 
Хъёбатырты 
мадёлтимё 
фембёлд

Уёрёсейы Конституци — нё царды сёйраг бындур
Ёртын азы размё, 1993 азы 12 декабры, ист ёрцыд нё

бёстёйы Сёйраг закъон — Уёрёсейы Федерацийы Конституци.
Ацы кадджын цауы фёдыл республикёйы Парламенты уыд нау-
кон-практикон конференци. Йё архайджытё уыдысты канд ны-
ры ёрсидты Парламенты депутаттё нё, фёлё раздёры ёрсид-
тыты Парламенты депутаттё дёр, парламентаризмы куырыхон
хистёртё. 

Фембёлды архайджытё
бёстон ёрлёууыдысты
ёнёкоммерцион органи-
зацитё ёмё национ-куль-
турон ёхсёнёдты куысты
барадон бындуртыл, фё-
нысан кодтой амынд
иугёндты дарддёры ар-
хайды сёйрагдёр фён-
дёгтё.
Ныхасы архайдтой про-

филон республикон
министрадтё ёмё ве-
домствёты бёрнон кус-
джытё, Прокуратурёйы,
Социалон фонды, Хъалон-
ты службёйы, Адёймаджы
барты фёдыл РЦИ-Ала-
нийы цур ёххёстбарджыны
аппараты, Паддзахадон
статистикёйы управлени
ёмё Дзёуджыхъёуы Ёх-
сёнадон советы минё-
вёрттё.
Цёгат Ирыстоны на-

цион политикё ёмё ёд-
дагон бастдзинёдты ми-
нистры фыццаг хёдивёг
Андрей Бессонов йё ра-
ныхасы куыд фёбёрёг
кодта, афтёмёй ёнёком-
мерцион организацитё
ёмё национ-культурон
ёхсёнёдты минёвёрттё
хъёппёрисджын ёмё
пайдайаг куыст кёнынц,
аккаг ёвёрён хёссынц
республикёйы цёрджыты
иудзинад ёмё хёлардзи-

над фидардёр кёныны
хъуыддагмё.
Республикон ёхсёна-

дон змёлд "Нё Ирыстон"-ы
сёрдар, РЦИ-Аланийы
Ёхсёнадон палатёйы
уёнг Лагкуты Вячеслав йё
доклады сёйраг ёргом
аздёхта, 2023 азы ёнё-
коммерцион организаци-
тё ёмё национ ёхсё-
нёдтё цы куыст бакодтой,
стёй 2024 азы сё размё
цы нысантё лёудзён, уы-
мё. Йё ныхасмё гёсгё,
ёрёджы арёзт ёрцыд
ёхсёнадон-паддзахадон
иугонд "Уёрёсейы адём-
ты ассамблей". Уыцы ор-
ганизацийы архайды сёй-
рагдёр у бёстёйы цёрёг
адёмты бартё хъахъхъё-
нын, уёрёсейёгты ён-
гомдзинадыл ахадгё
куыст кёнын.
Ёмбырды докладтё

скодтой ведомствёты ми-
нёвёрттё дёр. Уыдон
бёстон дзуаппытё радтой
ёнёкоммерцион органи-
зацитё ёмё национ-куль-
турон ёхсёнёдты минё-
вёртты бирё фарстытён.
Уыимё, сёрмагонд ёргом
аздёхтой амынд органи-
зациты архайд аразёг за-
къонёвёрынады ногдзи-
нёдтём.

Фембёлды архайджытё
ёмхъуыды уыдысты, ёнё-
коммерцион организаци-
тё ёмё национ-культурон
ёхсёнёдты ёмархайд

паддзахадон оргёнтё
ёмё муниципалитеттимё
ноджы ёнгомдёр кёнын
кёй хъёуы, ууыл. Уыцы
ёууёл ахъаз уыдзён
Уёрёсейы Хуссары ре-
гионты сабыр цард ёмё
дарддёры социалон-эко-
номикон размёцыд ахад-
гёдёр хуызы хъахъхъё-
нынён.
Ёмбырдён хатдзёгтё

скодта Хёлардзинады
республикон хёдзары ди-
ректор Александр Охот-
ников. Йё хъуыдымё
гёсгё, фембёлды рауад
ёппётвёрсыг ёмё пай-
дайаг ныхас, боны фёткы
ёппёт фарстатё дёр
бёлвырдгонд ёрцыдысты.
"Ахём фёткы бындурыл
араздзыстём нё дарддё-
ры иумёйаг куыст профи-
лон республикон ведом-
ствётё ёмё ёнёком-
мерцион организацитё
ёмё национ-культурон
ёхсёнёдтимё", — ба-
фиппайдта Александр
Охотников.

ХЪАЙТЫХЪТЫ Тамарё,
Цёгат Ирыстоны 
национ политикё 

ёмё ёддагон 
бастдзинёдты 

министры 
уынаффёгёнёг

Ёхсёнад

Ёнёкоммерцион организацитё ёмё национ-
культурон ёхсёнёдты архайды фарстатыл бёстон
ныхас рауад, Хёлардзинады республикон хёдзары
цы уёрёх ёмбырд сарёзтёуыд, уым.

Ёнёкоммерцион организацитё
ёмё национ иугёндты 
архайды фарстатё

Аппаратон ёмбырды
ныхас кёнгёйё, Цёгат
Ирыстоны сёйраг сани-
тарон дохтыр Тыбылты
Алан куыд фехъусын
кодта, афтёмёй, низы
аххосёй сывёллётты
20 процентёй фылдёр
кёдём нё цёуынц, нё
республикёйы дыууё
ахём скъолайы ёмё
авд рёвдауёндоны ка-
рантинон уагёй сёх-
гёдтой.
Хицауы бынатахсёг

адёймаджы ныхасмё
гёсгё, фёстаг рёстёг
улёфёнты низтёй,
грипп ёмё коронавиру-
сёй рынчын адёмы ны-
мёцыл иу чысыл баф-
тыд. Регионы Ёнёниз-
дзинад хъахъхъёнына-
ды министрад куыд фе-

хъусын кодта, афтё-
мёй улёфёнты низтёй
рынчын 56, стёй, коро-
навирус кёмё рабё-
рёг, ахём 11 адёйма-
джы дзёбёх кёнынц
рынчындётты.

Нё уацхёссёг 

Ёнёниздзинад

Карантинон 
уагёй 

сёхгёдтой

Мах, редакцийы кусджы-
тё, стём уё рухс хъуы-
дытё, уё сагъёстё, уё
бёллицтё ёхсёнадмё,
гёнён ёмё амалёй раст
ёмё ёргомёй хёсджы-
тё. Сымах та ёртё минёй
фылдёр — нё адёмы
фарнхёссёг ёмцёдисон-
тё, ирон ёвзагыл иузёр-
дион уёвджытё, зёгъён
ис, нё иумёйаг адёмон
газет дарджытё, ёмё
Хуыцау, стёй фидёны
фёлтёрёй арфёгонд
уыдзыстут. Мах ёй зонём,
газеткёсёг у карз, домаг,
фёлё фылдёр хатт раст
ёмё цёстуарзон тёрхон-
гёнёг.
Махмё, редакцимё сы-

махёй, нё газеткёсджы-
тёй, ёрбадзурынц бирё-
тё. Фёзёгъынц сё хъуы-
дытё ёргом ёмё цёст-
уарзонёй. Уёлдай фыл-
дёр дзёнгёрджытё та
нём ёрбацёуы Ног азы
хёд размё. Газеткёсджы-
тё фёзёгъынц, цёй тых-
хёй фёндид бакёсын ёр-
мёджытё Ног азы газет
"Рёстдзинад"-ы.
Нё зынаргъ газеткёс-

джытё, царды къуылымпы-
тё аиуварс кёныны хъёу-
гё мадзёлттё сымахёй
цёуынц, ёмё та ныр дёр
ма бавгъау кёнут уё
цыргъзонд ёмё арф
хъуыдытё, ма та бавгъау
кёнут уё диссаджы фён-
дёттё, газеты уё арёх-
дёр бакёсын цёй фёдыл
фёнды, уыцы хъуыдытё.
Мах та, редакцийы кусджы-
тё, ёрвылбон дёр архай-
дзыстём ууыл, цёмёй уё
куырдиёттё ёмё уё
фёндёттё ёвдыст цёуой
газеты фёрстыл.
Сымахёй уё алчидёр

газет кёй кёсы, уымёй
архайы не 'взаг бахъахъ-
хъёныныл, йё зёлланггё-

наг уаз мыртё йын фидё-
ны фёлтёрмё фёхёссы-
ныл. Алчидёр уё архайы
ирон дзырды фарн, ирон
ныхас кёстёртём адёт-
тыныл. Фёлё абоны уа-
вёрты уыцы хъуыддагён
ёртё мин цёдисоны, куыд
уынём, афтёмёй фаг
нёу.

Ёхсёнадон транспорты
сбадгёйё, кёнё ёндёр
ёхсёнадон бынётты ёр-
мёст искуы иу хатт фехъу-
сём ирон ныхас, уёлдай-
дёр та бынтон ёвзонг са-
битимё нё хистёртё куы
фёдзурынц, уёд. Мах,
ёмцёдисонтё, ирон адё-
мон газет "Рёстдзинад"-ы
фёрцы не 'взаг хъахъ-
хъёнджытё стём. Ёмё
ма нё алкёцы дёр йе
'мбёлтты, йё сыхёгты,
йё мыггаг, йё къабёзты
ёхсён иу-дыууё цёдисо-
ны куы ссарид, уёд нё
тых, нё хъарутё фёды-
вёр уаиккой ёмё ар-
фёйаг уаиккам нё сомбо-
ны фёлтёрёй. Ёрмёст-
дёр 220 сомы хъёуы иу
мёймё газет рафыссы-
нён. Ау, сымах, нё зы-
наргъ газеткёсджытё, куы

нё бахёлёг кодтат иу
мёйён 220 сомы, уе 'вза-
гыл цы газет цёуы, уы-
мён, уёд цы цёдисон
ёмбёлттё агурат, уыдон
уын разыйы дзуапп нё
ратдзысты?! Махмё гёс-
гё, ратдзысты. Ёмё уёд
сымах фёрцы ёмдых, ём-
хъару, ёмзондёй дард-
дёр дёр архайдзыстём
нё сагъёстё, нё бёллиц-
тё, нё цард ёвдисёг
ёцёг хъуыддёгтё газеты
нё мадёлон ёвзагыл
дарддёр мыхуыр кёны-
ныл, кёй зёгъын ёй хъё-
уы, сымах ёмё ёрмёст-
дёр сымах ёххуысёй!
Ма бавгъау кёнут мёй-

мё 220 сомы газет "Рёст-
дзинад" рафыссынён.

Зынаргъ газеткёсджы-
тё! Сымах ёмё газеты ре-
дакцийы номёй зёрдиаг
арфё кёнём нё иузёр-
дион хёлёрттё: амалхъом
Хъёдохты Аркади,"Кав-
доломит"-ы генералон ди-
ректор Ёгъуызарты Рус-
лан, Цёгат Ирыстоны
адёмон фыссёг Торчын-
ты Хъазыбег ёмё РЦИ-
Аланийы фёндёгтыл ёда-
сёй цёуыны паддзахадон
управленийы хицау
Моурауты Таймураз,
Плиты Иссёйы номыл кол-
хозы сёрдар Кёсёбиты
Барис, Мёздёджы райо-
ны Ныхасы сёрдар Гуцца-
ты Фридонён. Уыдон ма
сёхицёй уёлдай ёрвылаз
дёр газет рафыссынц би-
рё дёсгай пенсиисджы-
тён, рафыстой та сын
2024 азён дёр. Нё зёр-

дё дарём, сё арфёйаг
хъуыддаджы ма сё бирё
амалхъомтё кёй ба-
фёзмдзысты, ууыл.
Арфёйы ныхас ма нё

зёгъын фёнды газет
"Рёстдзинад"-ы цёстуар-
зон хёлёрттён Кировы
районы сёргълёууёг
Нёкуысаты Барис, Ра-
хизфарсы районы сёргъ-
лёууёг Фрайты Сослан,
Ёрыдоны районы сёргъ-
лёууёг Мёрзаты Влади-
слав, Мёздёджы районы
сёргълёууёг Гутнаты
Геннади, Горётгёрон
районы сёргълёууёг
Гаглойты Алан, Алагиры
районы сёргълёууёг
Дзантиаты Ислам, Ёрё-
фы районы сёргълёууёг
Хамыхъоты Роберт, Ды-
гуры районы сёргълёууёг
Цагъаты Сосланён. Сы-
мах ёдзухдёр ёрбалёуут
газет "Рёстдзинад"-ы
фарсмё ёмё нё ныфс ис,
фидён аз дёр та нё рох-
уаты кёй нё ныууадз-
дзыстут, кёй баххуыс кён-
дзыстут газет "Рёстдзи-
над"-ы 3194 ёмцёдисо-
нён сё нымёц фёфыл-
дёр кёнынён. Стыр ныфс
нё ис Дзёуджыхъёуы ра-
замонджытё Александр
Пациорин ёмё Мил-
дзыхты Владиславёй
дёр.
Газет "Рёстдзинад"-ы

иузёрдион хёлёрттё!
Сымах хорз ёмбарут, рес-
публикёйы Сёргълёууёг
Сергей Меняйло, Парла-
менты Сёрдар Тускъаты
Таймураз ёмё Хицауады
Сёрдар Дзанайты Барис
се ‘мкусджытимё ирон
ёвзаг ёмё ирондзинад,
ирон ёгъдёуттё ёмё
адёмы фарн бахъахъхъё-
нынмё цы стыр ёргом
здахынц, уый. Сё фарсмё
ёрбалёууын та у рес-
публикёйы ёппёт муни-
ципалон скондты разамон-
джыты хёс, махён не
'ппёты хёс дёр, ёмё
равдисём нё иудзинад не
'взаг, нё сомбон, нё фи-
дёны сёраппонд!
Йё сёххёст кёнынён

та нын стыр ныфс стут сы-
мах, нё иузёрдион газет-
кёсджытё!

Редакци 

Не 'мцёдисонтё

Нё зынаргъ хёлёрттё, не 'мцёдисонтё, "Рёст-
дзинад"-ы иузёрдион газеткёсджытё! Сымах
афёдзы дёргъы истат ёмё кастыстут "Рёстдзи-
над". Уё нымёц ёртё минёй фёфылдёр ёмё уын
редакци зёрдиаг арфётё кёны, нё ныфсдёттёг
ёмбёлццонтё, нё фарнхёссёг, нё хурёмдых ём-
цёдисонтё! Ног аз уыл уёнгрог ёмё зёрдёрухсёй
ёрцёуёд уё бинонтимё, уё уарзон адёмимё. Ног
азы уё рухс фёндтё уё къухы бафтёнт.

"Рёстдзинад" кёсджытём

Фыдгёнджытён фадат
радтой фёсарёнтём
атёхынён, уыдоны барад-
хъахъхъёнджытё фёстё-
мё раздёхтой Советон
Цёдисмё, ам сё сё ар-
хайдмё гёсгё алыхуызон
ёмгъуыдтём сбадын код-
той ахёстоны.

Ирыстоны сывёллётты
суёгъд кёныны цау абон
дёр нымад у бёстёйы
сёрмагонд службёты ёп-
пёты ёнтыстджындёр
хъуыддагыл. Уал азы раз-
мё цы тёссаг бёллёх
ёрцыд, уый зноны хуызён
йё зёрдыл дары отстав-
кёйы инёлар-майор
Бётёгаты Таймураз.
Уый уёд уыдис Цёгат
Ирыстоны АССР-йы мид-
хъуыддёгты министры
фыццаг хёдивёг. Мид-
хъуыддёгты булкъон суанг
Минводы онг разамынд
лёвёрдта сывёллётты
амынётёй суёгъд кёны-
ны операцийён.

"Уыдис изёры, фён-
дзём сахаты ёрдёгмё
хёстёг, бёллёхы цаумё
фыццагдёр фёзындыс-
тём мах — Мидхъуыддёг-
ты министрады операти-
вон къорд. Уёвгё та ахём
фыдракёнды хъуыддёгтё
хаудтой Паддзахадон
ёдасдзинады комитетмё.
Фёлё нё оперативон
къорд бынатмё фыццаг-
дёр кёй ёрхёццё, уымё
гёсгё, дыккаг боны сёу-
мёрайсом авд сахаты онг
операцийён разамынд
лёвёрдтон ёз.  Минвод-
мё фёндагыл фыдгён-
джытимё ныхас кёнгёйё,
тугныккалдёй бахизынён
арёзтам бирё мадзёлт-

тё, — мысы Бётёгайы-
фырт. 
Фыццагдёр, фыдгён-

джытё домдтой хёдтё-
хёг Беслёны аэропорт-
мё, фёлё цавёр хёдтё-
хёг домдтой, ахёмён
Беслёны ёрбадён нё
уыд. Бирё раныхас-баны-
хасы фёстё ирвёзынгён-
джытё террористты сразы
кодтой Минводы аэро-
портмё ацёуыныл. Уыр-
дём цёуыны рёстёг ма
фадат радта мидхъуыд-
дёгты оперативон къор-
дён сё дарддёры архай-
дыл ахъуыды кёнынён.

"Аэропортмё цёу-
гёйё, мё сёры зилдух
кодта ёрмёстдёр сабиты
фервёзын кёныны иунёг
хъуыддаг. Афтё мём каст,
цыма ёгас дуне дёр ацы
цаумё сё цёст дары. Дё
цёстытыл ма ауайын кён:
Минводмё фёндагыл мё
фёстё адаргъ машинёты

ёнёкёрон рёгъ. Рацийё-
иу хъуыстон академийы
кёимё ахуыр кодтон, уы-
цы хёлёртты хъёлёстё:
"Таймураз, фидар лёуу,
мах демё стём!", —
дзырдта Таймураз.
Стъараполы краймё

арасты размё бандёйы
хицау ёрдомдта, цёмёй
Дзёуджыхъёуы слестгё-
нён изоляторёй суёгъд
кёнём се 'мбал Кривоно-

совы. Якшиянцимё афтё
ныхасгонд уыдысты, Бё-
тёгайы-фырт Кривоносо-
вы куы рауадза, уёд кёй
суёгъд кёндзён ёхсёз
сывёллоны.

"Ёз фехёлдтон Мид-
хъуыддёгты министрады
фётк ёмё уёды Ной-Буа-
чидзейы уынджы слестгё-
нён изоляторёй ракёнын
кодтон Кривоносовы. Рад-
тон ём раци ёмё уый йе
'мбалён дзырдта: "Цы ку-
сут, сёрхъёнтё стут?
Хорз, ёз ацёудзынён уе-
мё, ёрмёст сывёллётты
рауадзут, суёгъд  сё кё-
нут". Уёд фыдгёнджытё
автобусы рудзынгёй ра-
лёвёрдтой иу мёллёг
чызджы. Кривоносовы ёз
ахёстоны нал сбадын код-
тон", — мысы Бётёгаты
Таймураз.

Сёумёрайсом 7 сахат-
мё хёстёг Минводы аэ-
ропорты фыдгёнджытё

ёмё сывёллётты авто-
бусмё ёнхъёлмё кастыс-
ты ССР-ы Цёдисы Пад-
дзахадон ёдасдзинады
комитеты разамынд ёмё
къорд "Альфа". Таймураз
куыд мысы, афтёмёй
операцийы рёстёг Мид-
хъуыддёгты министрады
оргёнты сё архайды ничи
хъыгдардта, фёлё аэро-
порты Паддзахадон ёдас-
дзинады комитеты сёрда-

ры хёдивёг инёлар По-
номарев Бётёгаты Тайму-
разён загъта, цёмёй йё
фёллад суадза ёмё опе-
рацийы дарддёры архайд
радта Стъараполы пад-
дзахадон ёдасдзинады
комитеты управленийы
афицер Евгений Шере-
метьевмё. "Афтё зёгъён
ис, уёд ёз ёрыгонёй
фыццаг хатт базыдтон, низ
цы у, уый, ёмё уыди ин-
фаркт. Иу ёхсёвмё сурс
мё сёр. Хъуыды-ма кё-
нын иу ахём цау. Нё
фёстё цыдысы сёдёгай
машинётёй фылдёрёй
ёмё мём иу рёстёджы
ёрбалёвёрдтой сыгъзё-
рин дзаумёттёй йё тёк-
кёдзаг шляпё. Нё фёс-
тё чи цыд, уыдон хёстё-
гёй, дёрддагёй ёрём-
бырд кодтой сыгъзёри-
нёй кёмё цы уыд, уыдон
чъилджын худы ёмё сё
ёрбалёвёрдтой ахём

ныхёстимё: "Радтут сын
сё, ёрмёст сабиты фер-
вёзын кёнут". Ёз сё
фёстёмё байуарын код-
тон", — загъта Таймураз.
Боныцъёхтыл 2 де-

кабры райдыдтой уёззау
бадзырдтытё. Паддза-
хадон ёдасдзинады коми-
теты кусёг фыдгёнджы-
тён загъта ахём фёндон,
цёмёй амынёты райсой
уымён йёхи ёмё тёхёг
экипажы. Фыдгёнджытё
сразы сты. Ноджы уыцы
рёстёгмё дыууё милуан
доллёры уыдысты аэро-
порты. Ахуырдзаутё ёмё
сё ахуыргёнёг ссёрибар
сты.
Уыцы цауты тыххёй

фыст ёрцыд бирё ёрмё-
джытё, чингуытё, суанг
ма сыл уёрёхметражон
аивадон киноныв "Взбе-
сившийся автобус" дёр
систой. Режиссертё ёмё
сценаристтё ёмгуыст
кодтой инёлар Бётё-
гайы-фыртимё, уый ма
киноныв исыны рёстёг
суанг консультант дёр
уыд. "Киноныв куы истой,
уёд мём Израилёй ёр-
бацыд режиссер Георгий
Натонсон. Мён фарстой,
кёй уынын Бётёгайы-
фырты ролы актертёй.
Фыццагдёр, мё хъуыды-
йы февзёрдысты актертё
Ивар Калныньш ёмё Олег
Янковский. Дыууё боны
фёстё Калныньш ёрба-
лёууыд Дзёуджыхъёуы.
Суанг мём нёхимё хё-
дзары дёр уыд. Сфёнд
кодтой ёмбырдгонд фёл-
гонц саразын ёмё йё
схуыдтой булкъон Орлов.
Хёдёгай, цы сценарийы
дыууётомон мын балёвар
кодтой, уый ныр дёр ма
мёхимё ис", — мысы
инёлар. 
Уёдёй фёстёмё Бё-

тёгаты Таймураз ёрвылаз
дёр фембёлы, автобусы
амынёты чи уыд, уыцы
фёсивёдимё. Мидхъуыд-
дёгты оргёнты Таймураз
бакуыста суанг 1997 азы
онг.

МЁХЪИТЫ Фатимё

Уыдис ахём цау 

Террористтё Орджоникидзейы (ныры Дзёуджы-
хъёу) 35 азы размё амынёты райстой автобус ёд
сывёллёттё. Горёты 42-ём скъолайы 4-ём къласы
ахуырдзаутё хъуамё ацыдаиккой экскурсийы ти-
пографимё. Бандитты къорд фондз адёймагёй, сё
сёргъы 38-аздзыд Павел Якшиянц, афтёмёй, ёр-
домдтой валютёйы стыр бёрц ёмё фёсарёнтём
атёхыны гёнёнтё. Се 'ппёты цардвёндаг дёр уыд
наркотиктё ёмё закъонхёлдтытимё баст. Цёмёй
тугныккалд ма 'рцыдаид, уый тыххёй советон хи-
цауад уёд сёххёст кодта се 'ппёт домёнтё дёр. 

"Иу ёхсёвмё сурс мё сёр"

Ацы адёймаджы аххос-
джын кёнынц Уголовон ко-
дексы 264.1 статьяйы 1 хайы
("Нозтджын уавёры фёдыл
медицинон иртасынад ацё-
уыны тыххёй бёрнон адёй-
маджы закъонон домён нё
баххёст кёныны тыххёй
административон бёрндзи-
над кёмёй бадомдтой, ахём
адёймаг нозтджынёй хёд-
тулгё скъёры") амынд фыд-
ракёнд саразынёй.
Куыд рабёрёг, афтёмёй

амынд нёлгоймаг кёй
скъёрдта, ацы азы 12 авгус-
ты автоинспектортё уыцы
хёдтулгё баурёдтой. Хёд-
тулгёскъёрёгмё нозтджыны
ёвдисёнтё кёй рабёрёг
сты, уымё гёсгё йё меди-
цинон иртасынад ацёуынмё
арвыстой. Хёдтулгёскъёрёг
нозтджын кёй у, иртасынады
бёрёггёнёнтём гёсгё,
уый раргом. Барадон фётк
амынд уагёй фехалыны тых-
хёй амёй размё хёдтул-
гёскъёрёгёй администра-
тивон бёрндзинад ба-
домдтой.
Паддзахадон зылынгёнё-

джы хъуыды нымайгёйё,
тёрхондон бётёхъо-
йыхъёуккаг нёлгоймагён
рахаста 200 сахаты дёргъы
ёнёмёнг ёххёстгёнинаг
куыстытё ёххёст кёныны
тёрхон, 2 азы ёмгъуыдмё
йё транспортон фёрёзтё
скъёрыны барёй фёцух
кёнгёйё. Тёрхон кёмён
скодтой, уыцы адёймаг ног
фыдракёндтё цёмёй ма са-
раза, уый тыххёй паддза-
хадон зылынгёнёджы куыр-
диатмё гёсгё, йё хёдтулгё
паддзахады пайдайён тё-
лётгонд ёрцыд.

Юлия КОЛЛЕГОВА

Фёндагон фётк

Нозтджын 
хёдтулгёскъёрёг
Тёрхонадон ёмбырды

рёстёг Рахизфарсы райо-
ны прокуратурё 62-аздзыд
бётёхъойыхъёуккаг нёл-
гоймагыл арёзт уголовон
хъуыддаджы паддзахадон
зылынкёнынадыл сразы.

Уый тыххёй журналисттён фехъусын кодтой
Алагиры районы бынёттон хиуынаффёйады ад-
министрацийы.
Администрацийы минёвары ныхасмё гёсгё,

ныртёккё объекты цёуынц ахадгё куыстытё.
Аразджытё уал ныридёгён раивтой цыртдзё-
вёнмё схизён асинтё, хёдтулгёты ёрлёууён
бынатыл ног уёлцъар сёвёрдтой, рёсугъд цы-
рёгътёй саив кодтой тёлм... Ныртёккё цал-
цёггёнджытё кусынц ёнусон арты техникон
ифтонгдзинадыл — хёстёгдёр рёстёджы йё
ногёй скусын кёндзысты. Фёстёдёр базил-
дзысты цыртдзёвёнён йёхимё дёр. 
Уымёй уёлдай, цыртдзёвёны уёллаг фарс

цы фёзуат ис, уым дёр сараздзысты номарён
тёлм. Уыцы бынаты дёр ныридёгён бакодтой
бындурёвёрён куыстытё. Хёстёгдёр рёстёг
дзы сараздзысты къахвёндёгтё, сёвёрдзысты
дзы бандёттё ёмё цырёгътё. Фёзы алыварс
фёзындзысты, Дзуарыхъёуёй Фыдыбёстёйы
Стыр хёстмё чи ацыд, уыцы хъёбатырты нёмт-
тимё стендтё. Сёрмагонд бынат дзы
бацахсдзён Гёздёнты ёфсымёрты къамтимё
къул. 
Цыртдзёвёны алыварс фёзуаты рацарёзты

куыстытё райдыдтой сентябры. Уыимё, цалцёг
бахёс кодтой, УФ-йы Культурёйы министрады
сёрмагонд лицензи кёмё ис, ахём куыстуатён.
Куыд нысангонд цёуы, афтёмёй ёппёт
куыстытё дёр хъуамё ахицён уой 2024 азы
9 маймё. 
Гёздёнты ёфсымёрты цыртдзёвён нымад у

Уёрёсейы культурёйы хёзнаты регионалон
нысаниуёджы объектыл. Цыртдзёвён сёвёрд-
той 1963 азы. 

Нё уацхёссёг

Фёлгонцад

Цалцёггёнён 
куыстытё — 

Уёлахизы бонмё
Дзуарыхъёуы, Гёздёнты авд ёфсымё-

ры цыртдзёвёны алыварс фёзуат Уёла-
хизы бонмё бындуронёй фёлгонцгонд
ёрцёудзён.

Ныр, дам, регионты бы-
нёттон прокуратурётё
февналдзысты  ёргътё
аразыны хёлдтытё бауро-
мынмё. Хъуыддагмё фё-
сиддзысты монополиты
ныхмё ёмё ёндёр
ахсджиаг ведомствётём,
цёст дарынмё бавнал-
дзысты. Ахём хъусынгё-
нинёгтём хъуамё адёй-
маг цёттё уа. 
Цыбырдзырдёй, ёйчы-

тё уадзёг ёмё розни-
цёйы уёйгёнёг фирмё-
тё бахаудысты! Ныр Про-
куратурё адёймаджы бар-
тё хъахъхъёнынмё фев-
налдзён. Кёд ёмё ацы

азы райдайёнёй ёйчыты
аргъ 44,41 проценты фыл-
дёр фёцис, уёд нырмё
кёдём каст Прокурату-
рё? Куыддёр аргъ ноябры
4,23 проценты фёфыл-
дёр, уёд фётыхстысты.
Ома, 150 сомёй (дёс ай-

кён) аргъ ёнёмёнг схиз-
дзён.
Уёрёсейы Хъёууон

хёдзарады министрады
пресс-службё та уавёр
ёмбарын кёны, 2023 азы
ёйчыты ёмё дзидзайы
аргъ фёбёрзонддёр, тынг

сё кёй агурынц, уый тых-
хёй. Кёд ма исты зонын,
уёд мёгуыр лёг ёйчытёй
хъайла кодта раздёр дёр
ёмё ныр дёр. Тынгдёр
сё куыдёй агурын рай-
дыдтой, фёд-фёдыл ды-
ууё хъайлайы кёнынц, сё
бон дзы бафсёдын нёу,
ёви?!
Дарддёр кёсём пресс-

службёйы хъусынгёнинаг.
Цёмёй, дам, уавёр баны-
выл уа, уый тыххёй ёххуы-
сы мадзёлттё аразём
ёйчытё уадзёг куыстуёт-
тён. Суанг фёсарёнтёй
цёуёг продукцийы фид-
донтё бынтон дёр айсын-
мё хъавынц. Уый дын мад-
зал!
Уёрёсе фёсарёнтёй

ёйчытё кёй исы, уый зо-
нём. Фёлё цымё нёхи
ахём куыстуёттё цы хъуаг

ёййафынц, цёмёй нём
ёйчытё фаг уа?! Хор нём
нал зайы, ёви куыстуёттё
нал ис?! Уёрёсейы Гене-
ралон прокуратурё фарс-
тамё ёргом кёй аздёхта,
ёнёнхъёлёджы уавёртё
саразынмё кёй хъавы,
уый хорз у. Фёлё уый раз-
мё дёр кёддёрты куы
фестъёлфыд, мёнё ар-
таджы аргъ хёрдмё куы
ныццавта, уёд дёр йё ны-
хас райхъуыст, фёлё уа-
вёр афтёмёй баззад.
Адёймаджы мыздмё, пен-
симё капекк ма ‘фтау,
ёргътё ма уром, ёмё дё
куыд фёнды, афтёмёй
цёр. Цымё хъайла хёры-
нёй уёлдай, ирон ёгъдау
чи ёххёст кёны, уыцы
адёймаг зиан ёмё цинмё
цы хъуамё дётта? Ёви
уый фарста нёу?

Нё удтё нёхимё ёр-
цыдысты! Куыд рабёрёг,
афтёмёй Уёрёсейы Гене-
ралон прокурор Игорь
КРАСНОВ фёкомкоммё
ёйчыты ёргъты рёзтмё.
Уайтагъд, дам, бафёдзёхс-
та, цёмёй ёппёт закъон-
хёлдтытё сбёрёг кёной.
Афтё хъусын кёны ведом-
ствёйы пресс-службё.

Хъайла хёрыны фаг дёр нал стём

Дунеон репертуары хёз-
надонмё кёй уацмыстё
бахастой, концерты рёс-
тёг азёлдзысты ахём
зындгонд композитортё
Петр Чайковский, Родион
Щедрин, Жорж Бизе ёмё
ёндёрты уацмыстё.
Майы проект "Русские

сезоны" Ташкенты Алишер
Навоийы номыл паддза-
хадон академион театры
сценёйыл байгом Никитё
Михалковы разамындёй
Театр ёмё кинойы центры
спектакл "12"-ёй. Фёстё-
дёр республикёйы горёт-
ты ацёуёг 39 алыхуызон
дзыллон мадзалы ёхсён

уыдысты Уёрёсейаг му-
зыкёйы национ музейы
равдыст "Рахманинов и
Шаляпин. Параллели и пе-
ресечения", Театралон аи-
вады паддзахадон институ-
ты ёмё Культурёйы ёп-
пётуёрёсеон паддза-
хадон институты ахуыргён-
джыты мастер-класстё,
Уёрёсейы сгуыхт артист,
дунеон конкурсты лауреат
Ильдар Абдразаковы кон-
церт, Образцовы номыл
куклаты паддзахадон ака-
демион центрон театры
ёмё театр "Сатирикон"-ы
гастролтё, стёй Уёрё-
сейы адёмон артисткё
Хибла Герзмавайы ёмё

Советон Цёдисы адёмон
артист Юрий Башметы ра-
замындёй камерон ан-
самбл "Солисты Москвы"-
йы концерттё, студи "Со-
юзмультфильм" та равды-

ста мультипликацион кино-
нывтё.
Уырыссаг культурёйы

минёвёртты фёндонёй
ёрвылаз фёсарёнты цар-
ды уадзынц дунеон проект
"Русские сезоны". Ацы
проектмё хауынц класси-
кон музыкёйы концерттё,
аивадон ёмё театралон
равдыстытё, кинематогра-
фистты фестивалтё, стёй
рухстауён проекттё. "Рус-
ские сезоны" ёххёст кё-
нын цы бон райдыдтой, уы-
цы бонёй фёстёмё йём
ёрбацыд 13 милуан адёй-
магёй фылдёр.

"15-ём регион"

Аивад

14 декабры проект "Русские сезоны" Узбекистаны
сёйраг горёт Ташкенты дунеон форумты галуан "Узбе-
кистан"-ы куы ёхгёной, уёд дзы Бетъырбухы Мариинаг
театры симфонион оркестр Уёрёсейы адёмон артист
ГЕРГИТЫ Валерийы разамындёй равдисдзён концерт.

Концерт равдисдзён

Бавнал ёй хъомыл кё-
нынмё, ныййарёг. Пад-
дзахад дын ёххуысы хуызы
ёрвиты 150 сомы. Цымё
йё хёдзармё куы ёрба-
дётты уыцы паддзахад,
уёд куыд фёхъуыды кёны,
цасы фаг суыдзысты са-
бийён ацы 150 сомы. Цы-
мё дзы цытё балхёндзён
йё мад, куыдёй йё фё-
дардзён, цёмёйты йё
хёсдзён?
О, ёцёгдёр, ныййарёг

мад тыхджын у, истытё
кёндзён, мадзёлттё
агурдзён. Фёлё уёддёр
кёцёй цёудзысты уыцы
фадёттё, мадзёлттё.
Дёлё кёддёр, XIX-XX
ёнусты, ирон сылгоймёг-
тё цыдёр амёлттёй ха-
стой сё цот, ёмё уыдони-
мё нёхи цёмён барём.
Паддзахад цы цёсгомёй
ёрбадётты 150 сомы сы-
вёллонён ёххуысы хуы-
зы? Хорз, балхёндзён дзы
мад дёс айчы, уыдонён
сё аргъ 120 сомы у. Хорз,
иннё бинонтён дзы хъайла

скёндзён, саби та хъуамё
цы бахёра? Ёртын сомы
ма йём баззайдзён, ёмё
дзы кёцырдём ахёц-
дзён?
Нё бёстёйы разамынд

бинонтён ёххуысы ма-
дзёлттё сфидар кодта,
уыдонимё — ныййарёджы
капитал, ёндёр федера-
лон фёрёзтё  дёр ба-
хёццё вёййынц бинон-
тём. Кёддёриддёр цё-
рёгуды бахъёуы фатер,
йё фёрёзтёй, ныййарё-
джы капиталы руаджы йё
бон свёййы цёрёнуаты
тыххёй фиддон бафидын…
Нё республикё ёххуысы
ацы хуыз цёмён райста,
цёуылнё йё скодта цал-
дёр мины бёрц? Цы йё
нё бауагъта? Уыцы ны-
мёцтё чи сфидар кёны,
уыцы ведомствё цёуылты
хъуыды кёны, цавёр хат-
дзёгты фёрцы йём ра-
уайы 150 сомы? Ёппын-
къаддёры бёрцёй цёмён
барём? Ёппынфылдёры
бёрц цы фёцис? Уымёй

та уёд кём пайда кёнём? 
Мёнё нё Паддзахадон

Думёйы депутаттё цы
мызд исынц, цы паддза-
хадон узёлд ёнкъарынц,
уый иунёг адёймагмё
дёр раст нё кёсы. Хъу-
сёй бадынён 400-500 мин
сомы куы ис фидён, лёвар
— фатертё, машинётё,
хёрёндоны — алцыдёр

капеччытёй… Хъусёй цё-
мён, зёгъгё, куы бафёр-
сат, уёд зёгъдзынён
"Хёсты сывёллётты тых-
хёй" закъоны проекты
фёдыл. Ёрмёст уыдоны
тыххёй закъоны хъёппё-
рис цал хатты аздёхтой,
уый йёхёдёг ахъуыдыйы

аккаг у… Ёмё ёнё мате-
риалон ёххуысёй цардёй
цёуынц хёсты сывёллёт-
тё…

Мёнё айразмё Парла-
менты советы ёмбырды
культурё, ахуырад, наукё,
информацион технологиты
комитеты сёрдар Еленё
Князева рёгъмё рахаста,
йё хъуыдымё гёсгё, тынг

ахсджиаг закъоны проект.
Цёвиттон, йё ныхасмё
гёсгё, аивадон кинонывтё
равдисыны фёстё, уай-
тагъд рёвдз рауадзынц, чи
сё архайы, уыцы актерты
номхыгъд. Нёй, дам, сё
бакёсён, афтё тагъд раз-
гъорынц фыстытё. Мёнё,

дам, космосон тыгъдад,
ёндёр цы! Уый, дам, раст
нёу. Ёндёр, ёвёццёгён,
нырмё ницёмё ма фё-
комкоммё…
Депутаттё дёр уайтагъд

фарстайы аныгъуылдысты,
арф ёй  бамбёрстой ёмё
йё сфидар кодтой. Ныр нё
бон уыдзён ёппёт актер-
ты нёмттё базонын, нёхи-
мё сё лыстёг фыстёй
ныффыссын…Тагъд нё
кёнгёйё, ёнё талф-тул-
фёй тынг бирё закъонты
проекттё равзёрстой
ёмё ёвзарынц депутаттё.
Фёлё ноггуырдён ёххуы-
сы хуызы 150 сомы кёй ба-
дёттынц, уыцы фарст та
кёмён ёмё кёдмё уад-
зынц?
О, уёдмё ралёг уыд-

зён чысыл лёппу, иу афон
ын йё хёдзары дуар ёр-
бахойдзён ёфсёддон ко-
миссарады кусёг, дё хёс
ёххёст кёнынмё рацу.
Уёдё куыд?! Граждайнаг
хёс ёцёг хёс у! Ёрмёст-
дёр бонджыны фырт нё
ацёудзён ёфсадмё, ён-
дёр иннётё фёраст вёй-
йынц… Фарстатё кёрё-
дзиимё фидар баст сты.
Мёнё хёдзары фёзынд
чысыл саби ёмё мёнё
хёдзарёй ёфсадмё фё-
цёуы ёрсидтон…

Хуымётёг адёймаг раст цыма ёрмёст фыдёбёттё,
тухитё кёнынмё райгуырд, ахём у йё бакаст. Ёмё
ёрмёст бакаст нё, йё цард дёр ахём у. Мёнё дё
къонайыл сёмбёлд хорз хабар, Иунёг Стыр Кад-
джын Хуыцауы фёрцы, дунемё фёзынд ёнёниз,
дзёбёх саби. Цины, арфёйаг хабар!

Мёнё хёдзарёй фёцёуы ёрсидтон...

Уё цёстытыл ауайёд,
цёрёнбонты црайуёгтё
цыдысты фистёгёй, сове-
тон дуджы дёр, фёстё-
дёр дёр транспортимё
фарста вазыгджын уыд. 
Адёймаг-иу бёлёсты

цурмё куы ёрбахёццё,
уёд-иу сулёфыд. Афтё
рёсугъд, аив уыдысты, сё
къалиутё, сё сыфтё аууон
лёвёрдтой. Сё бынмё
кёрдёг — сыгъдёг, фён-
даджы уыцы хай ёнё дза-
быртёй дёр уыд ацёуён,
дё къах дёр не счъизи
кодтаис. Рёстёг рацыд,
ёмё бёлёстё базёронд
сты, акалдтой сё. Ногтё
ныссадзын никёй зёрдыл
уал ёрлёууыд. Чи сё
сагъта, уыцы фёлтёр дёр
цардёй ацыдысты… Црау
ёмё Алагиры ‘хсён фён-
дагыл ёнё дзабырёй нал
ацёудзынё,  фёндаджы
кёрётты чи ёрцард, уы-
дон бырёттё фёластой,
кёрдёгыл сё фёкалдтой.
Куыд алы ран, ам дёр аф-
тё…
Ёмхуызонёй бёлццёт-

тё стём, фёндёгтыл цёу-
гёйё, адёймаджы цёст
фёхёцы, бынётты цы ар-
таг ёвгёнён раздёры
станцётё ис, уыдоны уа-
вёрыл. Афтё зёгъён ис,
ёмё сты ёдзёллаг, быро-
нёй дзаг, хёлынц, кём-
дёрты сё сёртё сё хуыл-
фытём ныккалдысты. Сё
цуры цы чысыл скондтё
лёууынц, уыдоны заууат
уавёр дёр бёрёг дары.

Уёдё ма кёй зёрды
ёрёфты, уый дзы йё бы-
рёттё акалы, голджытё,
дзёкъултё алы ‘рдыгёй
зынынц…

Ёрёджы ёмхуызонёй
Ирыстон бёрёг кодта
Лёгты Дзуары бёрёгбон.
Кёсын, ёмё Алагирёй
Дзёуджыхъёуы ‘хсён, (го-
рётмё хёстёгдёр бына-
ты) иу артаг ёвгёнён раз-
дёры станцёйы цур ёр-
цауыгътой Лёгты Дзуары
ныв арфётимё. Хуымётёг
кусджытём мём фиппаи-
нёгтё нёй, загътой сын,
уёртё уыцы ран ёрцауын-
дзут ныв. Фёлё сё чи
рарвыста, уый хъуамё бы-
нат раздёр ма федтаид?
Кёд йё бынат уым уыд,
уёд ёй хъуамё раздёр

мёрзгё, ёфснайгё, сыгъ-
дёг ма ныккодтаиккой?
Ёви уый уыдонмё нё
хауы?
Хорз, станцё нал кусы,

фёлё йё уёд сыгъдёгёй
дарын не ‘мбёлы,  сё хи-
цёуттё, чи зоны, уыдёттё
ёмбаргё дёр нё кёнынц.
Нал кусы ёмё фёцис.
Ёндёр ран ёндёр цыдёр
байгом кёндзён… Уый
дёр та ёдзёллагёй фё-

уадздзён, ёмё афтё
дарддёр…
Раздёр цы станцётё

куыстой, артаг чи ёвгёдта,
ныр ёдзёллагмё чи ёр-
цыд, уыцы бёстыхёйтты
фарста кёмё хауы? Чи у
дзуапдёттёг сё санита-
рон уавёры тыххёй? Уёв-
гё, иннё бынёттё дёр
сё хуыз нё калынц, фыр-
марзт, фырёфснайд нё
фесты. Ныр нём Мамысон-
мё алы ‘рдыгёй туристтё
цёуын куы райдайой, уёд
цымё сё цёст цёуыл
ёрёвёрдзысты? Фёндёг-
ты кёрётты цы бёлёстё
зайынц, уыдон рагон сты,

сё фылдёр — зылынтё,
цыдёр ёнахъинон хуыз
сын ис.
Нёдёр сё калгё кё-

ныц, нёдёр сём зилгё
кёнынц. Мёнё арвистон,
хъуамё фёндаг бёлёс-
тёй фидауа, сё аивдзина-
дёй зёрдё рухс кёна.
Бёлас ёнё хёмпёлгёр-
дёг не ссардзынё, ноджы
сё бакастмё гёсгё нарт-
хоры кёнё ёндёр куль-

турты хуымтём фос ма
бауадзыны хёстё ёххёст
кёнынц. Алы ‘рдыгёй
хёмпёлты, цавёрдёр
гыццыл бёлёсты, за-
йёгойты бын фесты.
Фёсарёйнаг кинотём

адёймаг фёкёсы ёмё
йё зёрдыл бадары сё ёр-
дзы, сё фёндёгты уавёр-
тё. Бёлас, раст цыма,
ёрыгон рёсугъд чызг у,
афтё вёййы хёрззылд,
хёрзконд, аив, чъырёй
цагъд. Нёдёр дзы хуымтё
фендзынё, нёдёр цёхё-
радёттё, нёдёр хёмпёл-
гёрдёг. Нёдёр зылынтё
вёййынц, нёдёр гуыбыр-

тё, фос дзы, чи зоны, хиз-
гё фендзынё, фёлё дзы
уёддёр хуымтё нё зы-
нынц.
Хъёуты хицёутты куы

февзарём, уёд хъёубёс-
тё цалдёр дихы авёййы,
кёрёдзи ныхмё свёй-
йынц, иу къорд иннёйы кой
кёндзён,  афтёмёй. Фё-
лё, ёвзёрстыты фёстё
кусын кёй хъёудзён, уый
рохуаты аззайы. Ау, кёд
ёмё хъёуыхицау сдё,
уёд та бавнал ёмё хъёуы
алыварс дзёгъёл за-
йёгойтё ныккёрд, ныс-
сыгъдёг кён. Дё фарс чи
хёцыд, уыдонмё фёсид,
райсут ма цёвджытё, ха-
ламёрзёнтё, уисёйттё…
Цомут, бафснайём… Чи зо-
ны, уё цурты чи цёуы, уы-
цы адёймаг бацин кён-
дзён, мёнё ма, цы дзё-
бёх хёрззылд хъёу, зёгъ-
гё.
Ныр ёппёт хъёуты ба-

каст ёмхуызон ссис, дзё-
гъёл кёрдёг — йё кё-
рётты, ёнахъинон, рагон
бёлёстё ныккуыддёртё
сты. Хъёугёрётты  чысыл
дуканитё дёр фёзынынц,
адёмён хъёугё товарти-
мё, уёд та сё цурты, сё
бакёсёнты дидинджытё
ныссадзёнт. Уадз ёмё
йё бакастёй адёймаджы
зёрдё райа… Хъуыддаг
ёрмёст ёрбацёуёг ту-
ристтимё куыд бёттём,
нёхёдёг дёр адём стём,
не ‘гъдау ёрмёст бахёрд-
банозт нёу. Мах дёр
фёнды рёсугъд, ёфснайд,
аив республикёйы цё-
рын… Стыр хъуыддёгтё,
чи зоны, нё къухы нё
бафтдзён, фёлё сыгъ-
дёгдзинадёй цёмён фё-
цух стём…

Царды нывтё

Хъуыды ма йё кёнын, скъоламё цёугёйё, мён хъу-
ыдис раст ёмё рёсугъд сагъд бёлёсты ‘хсён цёуын.
Уёд фехъуыстон, скъолайы цур уыцы аллей  ёмё
Црауёй Алагиры ‘хсён фёндаджы кёрётты дыууёрды-
гёй бёлёстё номдзыд ахуыргёнёг Дудиаты Варварё
скъоладзаутимё кёй ныссагътой, уыцы хабар. 

Сыгъдёгдзинадёй 
цёмён фёцух стём...

Зёгъём, амынд управленийы оркестры
архайдимё Дзёуджыхъёуы Афицерты
хёдзары чи ацыд, уыцы концерт фенынмё
ёрбацёуёг адёмы ‘хсён уыдысты
Уёрёсейы Хъёбатыртё, Сывёллёттё
ёмё фёсивёды ёппётуёрёсеон пат-
риотон змёлд "Гвардион рад"-ы ёмё
Фыдыбёстёйы сёраппонд фёмардуё-
вёг хёстонты бинонты ёппётуёрёсеон
ёхсёнадон организацийы цёгатирыстой-
наг хайады уёнгтё, скъоладзаутё, сту-
денттё, стёй горёты администрацийы
минёвёрттё. Концертон программёмё
бахастой патриотизмы тыххёй дзыллё-
тём кадджын композицитё.

Национ гвардийы дзёуджыхъёуккаг иу-
гонды ёфсёддон службёгёнджытё го-
рёты 46-ём скъолайы сержант Аслан
Мухтаровы номыл къласы ахуырдзаутён
сарёзтой Гом дуёртты бон. Ёфсёддон-
тё ахуырдзаутён равдыстой гвардионты
хёцёнгёрзтё, стёй сё базонгё кодтой
ведомствёйы кинологты куыстимё. Фёс-
тёдёр концертмейстер, хистёр прапор-
щик Сергей Трещины разамындёй бёс-
тёйы Ёдасдзинады федералон службёйы
цёгатирыстойнаг арёнхъахъхъёнёг
управленийы ёфсёддон оркестр ёфсёд-
дон хайы клубмё 'рбацёуёг адёмён
равдыста концерт.

УФ-йы Национ гвардийы 
ёфсёдты федералон службёйы 

РЦИ-Аланийы управленийы
пресс-службё

Патриотон хъомылад

Уёрёсейы Национ гвардийы ёфсёдты
федералон службёйы цёгатирыстойнаг
управленийы кусджытё архайдтой Фы-
дыбёстёйы Хъёбатырты боны кадён
арёзт дзыллон патриотон мадзёлтты.

Бёрёгбоны кадён

Ёртё мёймё кёй сби-
йынц, уыцы кёлмёрзён иу
мёймё сбыдта Берозты
Алинё. 

— Ацы куыст нымайын
табуйагыл. Ёндах ёмё су-
дзин куы райсын, уёд мё
хъуыдыты аныгъуылын.
Сёрбёттёны ёддаг ба-
каст ёмё йё бийынады
фёзилёнтыл хъуыды кё-
нын, — зёгъы чызг.
Фёстёдёр Алинё кёл-

мёрзёны нывтё ёмё йё
кёрёттё бийын райдайы.
Сёрбёттёны аивгёнён
нывтё чызг йёхёдёг рав-
зары. Кёлмёрзёны уынд
цёмёй рёсугъд уа, уый
тыххёй йё аив кёнын ём-
бёлы дёсны уагёй. Алы
ёрмдёсны дёр йёхицён
равзары ёрмёг. Раст зё-
гъгёйё, бирё азты размё
адём сёхёдёг цёттё

кодтой кёлмёрзёнён
хъёугё ёрмёг. Хохаг сыл-
гоймёгтё дардтой тутайы
гёлёбутё (цыллёйы ён-
дах кёй кёлмытёй уа-
фынц, ныхас цёуы ахём
гёлёбутыл). Ацы биноныг
куыстыл чысыл чызджыты
дёр ахуыр кодтой.

Алинё йё уарзон куыст
ёнёлазёй ёххёст кёны-
ныл архайы. Заказтё кё-
мё ёрбафтыд, уыцы чыз-
джы фёнды йё куыстад
фёуёрёх кёнын.

— Мё конд дзаумёттё
ёлхёнджытём цёмёй
кадджын уой, уый мё фён-
ды, кёлмёрзёнты аив
уынд ёмё сыл конд национ
нывтё та бийынады рай-
рёзтён ахъаз кёндзысты,
— зёгъы Алинё.
Сылгоймаг ирон кёл-

мёрзён бийын цёмёй
сахуыр уа, уый тыххёй йё
бахардз кёнын хъёуы би-
рё хъарутё ёмё рёстёг.
Биноныг куыст сылгойма-
джы фёразондзинад ёмё
фёлмён зондахасты сёв-
зёрдён ахъаз кодта (хо-
хёгтё ацы миниуджытён
кодтой уёлдай стырдёр
аргъ).

— Сёрбёттён бийыны
куыст мын мё фёллад
суадзынён ахъаз кёны.
Зёрдёмёдзёугё дзау-
мёттёй ёрхёндёгёй фё-
цух вёййын, — зёгъы ёрм-
дёсны чызг.

ГАПБАТЫ Алетё

Ёрмдёснытё

Сёрбёттёнтё бийы

БУТАТЫ Эльзё

Незаманты алы сылгоймагён дёр йё сёрыл ахём
кёлмёрзён бабёттыны фадат нё уыд. Хохаг сылгой-
мёгтё фёлтёрёй-фёлтёрмё кёй ивтой, уыцы кёл-
мёрзёны хызёг цас лыстёгдёр уыд, уый бёрц йё би-
йёг ёрмдёсныйён фылдёр кад кодтой. Бёрёгбёттё
ёмё ёндёр ахсджиаг цауты кадён сылгоймёгтё сё
сёртыл кёй бастой, уыцы кёлмёрзёнтё кёрёдзийё
хицён кодтой аивдзинадёй.

Спортивон фидиуёг

Уёй кёнём 
урс ёхсад 

нартхоры ссад, 
у сасирёй луёрст. 

1 килограмм —
120 сомы. 

Хёдзёрттём ёй
ласём лёвар.

Тел.: 8-918-721-59-37.

Ремонт 
стиральных машин 
и холодильников.

Тел.: 
8-988-835-55-50

(Азамат); 
8-963-377-80-00 

(Борис).

Номыры радхёссёг редактор — Саутёты Тамилё.
Рауагъды редактор — Гёззаты Фатимё.
Дизайн: 1-аг фарсён — Халиты Изё;

2-аг фарсён — Рубайты Нелли;
3-аг ёмё 4-ём фёрстён — Гуыцмёзты Зёринё.

Корректортё: 1-аг ёмё 3-аг фёрстён — Гаглойты Наташё;
3-аг фарсён — Дзоцъиты Тамарё;
4-ём фарсён — Кёлухты Фатимё.

Армёйхёсты спортёй
Уёрёсе, Европё ёмё ду-
неон ерысты ирыстойнаг
нёлгоймёгтё ёмё сыл-
гоймёгтё нымад сты ёп-
пёты ёнтыстджындёрты
'хсён. Нё спортсментё
уыцы ёппёты кадджын-
дёр ерысты кёй рам-
былдтой, уыцы хёрзиу-
джыты нымёц фондзсё-
дёйё фёфылдёр. Нё
цёнгдых лёппутё ёмё
чызджытё 1990 азтёй
фёстёмё кёдфёнды
дёр уыдысты Уёрёсейы
иугонд командёйы фидар
цёджындзтё. Цёмёй,
дарддёр дёр нё хистёр
кары спортсментё цы
бёрзёндтём схызтысты,
уыцы кад ма фёцуда, ууыл
зёрдиагёй архайынц нё
тренертё ёмё се 'ххуыс-
гёнджытё. Армрестлинг
кёд Олимпиаг хъёзтыты
программёмё хаст нёма
у, уёддёр а фёстаг азты
парахатёй-парахатдёр
кёны дунейы алы кёрёт-
ты.
Цёмёй Европё кёнё

дунеон ерысты фесгуыхай,

уый тыххёй хъёуы бынду-
рон куыст кёнын. Трени-
ровкётёй уёлдай, аразын
хъёуы ёмбёлгё уавёртё
ерысты архайынён.
Абон дунейы уёййаг по-

литиктё ёмё уыдонмё
хъусёг спортивон раза-
монджыты азарёй Уёрё-
сейы спортсменты размё
цы цёлхдуртё ёвзёрынц,
уыдоны ныхмё хъёуы фи-
дарёй фёлёууын. Нё
тренертён, ацы уавёры
сё ныфс кёй нё сётты
ёмё, раздёрау, зёрдиа-
гёй кёй кусынц нё кёс-
тёр фёлтёртимё, уымён
ёвдисён уыдысты ацы
ерыстё дёр.
Цёгат Ирыстоны фыц-

цаг бынат бацахсыныл
ерысы бацыдысты 480
чызг ёмё лёппуйы. Сё
кармё гёсгё уыдон дих-
гонд уыдысты цыппар
къордыл.
Ёппёты кёстёр къор-

ды ерыс кодтой 2011-2013
азы гуырд лёппутё ёмё
чызджытё. Ёвзонг спорт-
сментё спортуарзджыты
зёрдётё балхёдтой сё
уёлахизмё тырнынадёй.
Кёд ёнёрёдигё нё уыд-
ысты, уёддёр ёхсызгон
уыди сё архайдмё кё-
сын. Чызджыты ерысты
1-аг бынёттё бацахстой:
35 кг — Муриты Короли-
нё, 40 кг — Мамиты
Янё, 45 кг — Бесаты
Алинё, 50 кг — Ёлборты
Эмилия, 55 кг — Цопбой-

ты Аслан, 60 кг — Золой-
ты Даринё, 60 кг+ — Ху-
ыбылты Алинё.
Лёппуты 'хсён 1-аг бы-

нёттём рацыдысты: 35 кг
— Саид Назаров, 40 кг —
Хостыхъоты Хетёг, 45 кг
— Тахъазты Георги, 50 кг
Бырнацты Арсен, 55 кг —
Бигъаты Эрик, 60 кг —
Саламты Алыксандр, 60
кг+ — Бызыккаты Баг-
дан.

2009-2010 азты гуырд
чызджыты ерысты 1-аг бы-
нёттё рамбылдтой: 45 кг
— Хетёгкаты Камилё,
50 кг — Моститы Элинё,
55 кг — Баситы Замирё,
60 кг — Хъороты Викто-
рия, 70 кг — Перисаты
Королинё, 70 кг+ Вале-
рия Незамаева.
Ацы кары лёппуты

ерысты уёлахиздзаутё
систы: 45 кг — Челёхса-
ты Хетёг, 50 кг — Деме-
ты Арсен, 55 кг — Зассе-
ты Давид, 60 кг — Це-
къойты Артур, 65 кг —
Гёбёраты Дмитри, 70 кг
— Хестанты Батрадз, 70
кг+ Хестанты Давид.

Тынг цымыдисаг рауа-
дысты 2006-2008 азты
гуырд чызджытё ёмё
лёппуты ерыстё. Ацы ка-
ры ерысы бацыдысты 205
спортсмены. Цёмёй кё-
ронбёттёнмё рацёуай,
уый тыххёй хъуыди ёп-
пынкъаддёр фондз ных-
мёлёууёгыл фёуёлахиз
уёвын. Уёлдай фылдёр
уыдысты лёппуты 'хсён
70 кг онг уёзы ерысгён-
джытё. Цы дыууиссёдз
лёппуйы дзы хёцыдысты,
уыдонёй призон бынёттё
бацахстой: Тандуты Сёр-
мёт — 1-аг бынат, Габе-
ты Альберт — 2-аг бынат
ёмё Тендзигольский
Аслан. Иннё уёзты лёп-
путы 'хсён 1-аг бынёттё
рамбылдтой: 50 кг — Гё-
дзаонты Марат, 55 кг —
Гёбёраты Хетёг, 60 кг
— Мёхъиты Сергей, 65
кг — Бедойты Арсен, 75
кг — Гёдзаонты Влади-
мир, 80 кг — Букуылты
Олег, 80 кг+ Дзгойты
Сослан.
Ацы кары чызджыты

ерысты уёлахиздзаутё
систы: 45 кг — Цалиты
Каринё, 50 кг — Къос-
танты Валерия, 55 кг —
Иринё Лапшина, 60 кг —
Хъёрджынты Эллё, 65
кг — Дзагкойты Тамарё,
70 кг — Аннё Матвеева,
70 кг+ — Цакъоты Али-
нё.
Фёсивёды кары (2003-

2005 азты гуырд) чи ерыс

кодта, уыдон сты, иннё аз
ёппёты бёрнондёр
ерысты йё хъару ёмё
арёхстдзинад хистёр
кары фёлтёрдджындёр
спортсментимё ерысы чи
ёвдисдзён, уыцы чыз-
джытё ёмё лёппутё.
Фидарёй зёгъён ис,
ахём бёрнон ерыстём
ныридёгён цёттё чи у,
ахём сёрён спортсмен-
тё нём иу ёмё дыууё
кёй нёй.
Чызджыты ерысы уёла-

хиздзаутё систы: 50 кг —
Абайты Аленё, 55 кг —
Цёбиты Дианё, 60 кг —
Гецаты Еленё, 65 кг —
Дзигойты Стеллё, 70 кг
Гогаты Дианё, 70 кг+ —
Цъебойты Вероникё.
Лёппуты хъазуатон

ерысты 1-аг бынёттё
рамбылдтой: 55 кг —
Дзансохты Сослан, 60 кг
— Даниил Соседский, 65
кг — Хокоты Хетёг, 70 кг
— Хозиты Георги, 75 кг —
Биасты Аслан, 80 кг —
Цыбырты Валери, 85 кг
— Сабанты Дзамболат,
90 кг — Калоты Азёмёт,
90 кг+ — Санахъоты
Олег.
Не ‘ппёт кары спорт-

сменты бацёттёгёнёг
тренертё сты: Диамбег-

ты Чермен, Золойты
Артур, Тогойты Игор,
Золойты Мёирбег ёмё
Хадзымурат, Аркъауты
Оксанё, Гусалты Альби-
нё, Таматы Тотрадз,
Хъарадзауты Шамил,
Цъёхилты Таймураз,
Лелаты Тотрадз, Сё-
банты Олег, Хъараты
Валери, Болататы Вла-
димир, Хуадонты Артур,
Джиоты Петр.
РЦИ-Аланийы армспор-

ты федерацийы президент
Цъёхилты Таймураз ерыс-
ты ацыды тыххёй загъта:
"Фыццаджыдёр, мах буз-
ныг зёгъём, нё ерыстё
саразынмё нём чи фё-
касти, йе 'ххуысы хай сём
чи бахаста, уыцы адёй-
мёгтё ёмё нё рес-
публикёйы Физикон куль-
турё ёмё спорты ми-
нистрадён. Абон мах
ахём ерыстё тынг хъё-
уынц. Мах федтам, нё
цыппар кары спортсменты
гёнёнтё гыццыл кёй не
сты, уый. Фёстаг азты
армспортёй тынг сёрён
фёсивёд фёзынд Уёрё-
сейы алы рётты. Уыдони-
мё ёнтыстджынёй цё-
мёй ерыс кёнём, уый
тыххёй мах хъёуы ноджы
фылдёр кусын, ёмё уы-
мё хъуамё цёттё уой,
куыд нё тренертё, афтё
нё хъомылгёнинёгтё
дёр".

БАСКАТЫ Уырызмёг

Хъуылаты Базийы номыл спортивон галуаны
8-10 декабры армрестлингёй цыдысты РЦИ-
Аланийы фыццаг бынат бацахсыныл ерыстё
ёрыгёттё ёмё фёсивёды 'хсён.

Армспорт
Уёрёсейы Национ

гвардийы ёфсёдты феде-
ралон службёйы цёгат-
ирыстойнаг ёнёведом-
ствон хъахъхъёнынады
управленийён радтой 24
ног патрулон хёдтулгёйы.

Национ телекомпани
"Осетия-Ирыстон" куыд
фехъусын кодта, афтё-
мёй техникон иртасынад

ацёуёг хёдтулгётё "Ла-
дё Грантё" ифтонггонд
сты хъёугё кусёнгёрз-
тёй. Боныхъёды цауд уа-
вёрты пайда кёнынмё
цёттё чи у,  специалист-
тё уыцы хёдтулгёты сё-
вёрдтой рацитё, хъё-
рёйдзурёнтё, видеоре-
гистратортё ёмё фыц-
цаградон ёххуыс бакё-
нынён ёмбёлгё меди-
цинон ифтонггёрзтё.
Ног транспортон фё-

рёзтё байуёрстой
амынд управленийы 19
дёлхайадыл.

"15-ём регион"

Ифтонгад

Абон дзёуджыхъёуккаг
сценёйыл ёвдыст ёр-
цёудзён адыгты ёвзагыл
ёвёрд спектакл "Паддзах
Эдип". Театрдзаутимё
фембёлд уыдзён Тёбёх-
сёуты Балойы номыл те-
атры.
Ибрагим Цейы номыл

театрён бындур ёвёрд
ёрцыд 1937 азы. Уёд те-
атры сфёлдыстадон къор-
ды бындур систы Красно-
дары театралон учили-
щёйы рауагъдонтё. Ёры-
гон коллективён йе сфёл-
дыстадон архайд рай-
дыдта Жан-Батист Моль-

еры пьесё "Скупой"-мё
гёсгё ёвёрд спек-
таклёй. Уёдёй фёстё-
мё бирё зынгё цаутё
ёрцыд театры историйы,
курдиатджын артисттё
ёмё режиссерты цалдёр
фёлтёры арф фёд ныу-
уагътой йё дёргъвётин
азфысты. 
Национ драматургийы

зынгёдёр хёзнатё
хъахъхъёнгёйё, Ибрагим
Цейы номыл театр абон
дарддёр ёнтыстджынёй
цёуы йе сфёлдыстадон
фёндагыл — йё коллектив
иудадзыгдёр архайы
уёрёсейаг ёмё дунеон
фестивалты...
Ирыстойнаг аивадуарз-

джытён цавёр спектакл
равдисём, зёгъгё, фарст
куы ёрлёууыд, уёд бирё
рахъуыды-бахъуыды нё
кодтой. Уымён ёмё ацы
азы премьерётён сё цы-
мыдисагдёр ёмё ирд-
дёр рауад Софоклы траге-
ди "Паддзах Эдип"-мё
гёсгё ёвёрд спектакл. 
Ацы пьесёйы мидис

хорз зындгонд у. Рагон
мысираг горёт Фивёты
паддзах Лаийён дёсны
радзырдта ахём хабар:
"Кёд дын дё бинойнаг
Иокастёйё фырт райгуы-
ра, уёд уый фёстёдёр
суыдзён дё марёг". Уы-
цы "карз тёрхон" зёрдыл
даргёйё, Лаий йё ног-
гуырд лёппуйы мадёй
фёиппёрд кодта ёмё,
кёуыл ёууёндыд, уыцы
фыййауён ёй радта, цё-
мёй уый сывёллоны
хъёддаг сырдты амёттаг
бакёна. Фёлё фыййау

фёлмёнзёрдё разынд,
ёмё уый руаджы лёппу
сыхаг паддзахадмё баф-
тыд. Коринфы паддзахён
цот нё уыд, ёмё гыццыл
лёппуйы — ном та йыл
сёвёрдтой Эдип — хи сы-
вёллонау схъомыл кодта.
Эдип ралёг ёмё фёстё-
дёр ёнёнхъёлёджы
фембёлды рёстёг йе
'цёг фыд Лаийы амард-
та... 

"Адыгты ёвзагыл "Пад-
дзах Эдип" сёвёрыны
хъуыды мём цымыдисаг
фёкаст, ёмё театры ар-
тисттё ёмё сфёлдыста-
дон къорды иннё уёнгти-
мё уёхскуёзёй бав-
нёлдтам куыстмё. Кёй
зёгъын ёй хъёуы, рай-
дайёны иуёй-иу зын-
дзинёдтё ёвзёрстам,
сфёлдыстадон мидхъуыр-
духёнты уыдыстём, фё-
лё фёстагмё алцыдёр

йё гаччы абадт. Дисы ма
мё бафтыдта, рагон мы-
сираг хабёрттё адыгты
ёвзагыл куыд рёсугъд
абадтысты, куыд ёнцон
ёмбарён разындысты...
Ёмё ныр, нё спектаклы
премьерё фёстейы куы
аззад, уёд мё бон зё-
гъын у,  не сфёлдыстадон
къорды удуёлдай архайд
фёндаг ссардта аивад-
уарзджыты зёрдётём.
Ёмё режиссерён, стёй
артисттён дёр уымёй
ёхсызгондёр цы хъуамё
уа", — "Рёстдзинад"-ён
радзырдта спектаклы ре-
жиссер-ёвёрёг, Мёс-
куыйы Гоголы номыл те-
атры режиссер Констан-
тин Мишин.
Константин, абаргёйё,

кёд нырма ёрыгон режис-
сер у, уёддёр аивады
къабазы ныридёгён
зындгонд у йё режиссе-
рон, хореографион ёмё
педагогон архайдёй. Куыд
режиссер, афтё спек-

таклтё сёвёрдта Мёс-
куыйы, стёй иннё уёрё-
сейаг регионты театрты,
куыд хореограф, афтё та
архайдта нырыккон кёф-
тыты уёрёсейаг ёмё
фёсарёйнаг фестивалты.
Йё педагогон архайд та
кёны Константин Райкины
Сценикон аивёдты уёл-
дёр скъолайы.
Режиссеры ныхасмё

гёсгё, йе сфёлдыстадон
фёндагыл "Паддзах Эдип"
ссис уёлдай ахсджиаг
къёпхён. "Мё хъарутё
радон хатт бавзёрстон,
рагон бердзенаг драма-
тургийы зындгонддёр уац-
мыстёй иуыл кусгёйё.
Базонгё ёмё бахёлар
дён Ибрагим Цейы номыл
театры артисттимё... Мё
зёрдё дарын, ирыстойнаг
театрдзаутё дёр нё спек-
таклмё кёй саккаг кён-
дзысты ёмё йын хорз

аргъгёнёг кёй фёуы-
дзысты, ууыл", — бафип-
пайдта Константин.
Режиссеримё ёмхъуы-

ды сты артисттё дёр.
Уыдонёй нын цалдёримё
аныхас кёныны фадат
уыд.
Афтё, актер Ислам

Удычак сценёмё рахаста
трагедийы сёйраг ар-
хайёг — Эдипы сурёт.
Куыд нын радзырдта, аф-
тёмёй йын ацы фёлгон-
цыл куыст цымыдисаг куыд
уыд, афтё зын дёр. "Уы-
мён ёмё абоны онг фыл-
дёр хъазыдтён комедион
спектаклты, трагедион
пьесёйы та, уыимё —
сёйраг ролы — архайын
фыццаг хатт. Ацы ног су-
рёт мёнёй бадомдта
фылдёр бёрндзинад
ёмё хъарутё. Ёмё мын
паддзах Эдипы фёлгонц
саразын куыд бантыст, уы-
мён та ёвдисён уёнт
театрдзаутё", — бафип-
пайдта Ислам.
Артист дарддёр куыд

фёбёрёг кодта, афтё-
мёй Ирыстоны уазёг
суыдзён фыццаг хатт.
"Кёй зёгъын ёй хъёуы,
уё республикё мын бын-
тон ёнёзонгё нёу. Афтё,
ёфсады мемё службё
кодтой ирон лёппутё.
Стёй Ирыстоны царды ха-
бёрттём дёр мё хъус
дардтон. Ёмё ныр Дзёу-
джыхъёумё цёуын хорз
ёнкъарёнтимё, ныфс мё
ис, нё фембёлдтытё цы-
мыдисаг ёмё зёрдё-
зёгъгё кёй рауайдзысты,
уымёй", — загъта Ислам.
Бынтон ёндёр ёнкъа-

рёнтимё Ирыстонмё цё-
уы Республикё Адыгейы
сгуыхт артисткё Саниет
Халаште (уый спектаклы
ахъазыд Иокастёйы ро-
лы). Артисткё фыццаг хатт
не сёмбёлдзён Дзёу-
джыхъёумё. 

"Уазёгуарзаг Ирыстоны
фыццаг хатт уыдтён 2019
азы. Уёд нё театры иннё
артисттимё дзёуджы-
хъёуккаг аивадуарзджы-
тён равдыстам Касей Ха-
чегогуйы ёвёрд спектакл
"Кавказский меловой
круг". Уёды фембёлдты-
тё мын мё зёрдёйы арф
фёд ныууагътой — бабё-
рёг кодтам бирё табуйаг
бынёттё, базонгё стём
ирон адёмы фёрныг ёгъ-
дёуттимё... Уыцы ёнкъа-
рёнтё ногёй кёй бавзар-
дзынён, ууыл ёппындёр
дызёрдыг нё кёнын. Ме
сфёлдыстадон биогра-
фийы ныронг бирё алы-
хуызон ролтё уыд. Мё
зёрдёйы арфдёр бынат
чи бацахста, уый уыд Гар-
сиа Лоркёйы "Тугёвдылд
чындзёхсёв"-ы мады
фёлгонц. Ныртёккё та
уыцы бынаты ис Ио-
кастёйы сурёт. Ацы тра-
гедион фёлгонц куыд бан-
къардтон, йё уды хъыс-
мёт ёмё рис ын куыд ра-
хатыдтён, уый мё фёнды
фёхёццё кёнын, абон
Ирон театры залмё чи
ёрбамбырд уа, уыцы адё-
мы зёрдётём. Табуафси,
саккаг кёнут нё спектакл-
мё", — йё хъуыдытё рар-
гом кодта Саниет.
Цы ма бафтауён ис уы-

цы ныхёстём? Ёрмёст-
дёр иу — ёгас цёут, нё
буц уазджытё, Ирыстоны
зёххыл! Уё алкёцы бал-
цёй дёр райгонд ут! Кав-
каз ёмё ёппёт Уёрёсе
та сабыр цард ёмё фар-
нёй хайджын уёнт!

СЛАНТЫ Аслан

Сфёлдыстадон бастдзинёдтё: Ирыстон — Адыгей

""ППааддддззаахх ЭЭддиипп"" ——
ааддыыггттыы ёёввззааггыылл......

Сёйраг 

редакторы

хёдивёг

БУТАТЫ

Эльзё

Офсетон мыхуыр 
1.88 мыхуырон сыфы. 

Газет цёуы къуыри фондз хатты. 
Индекс 53901. Тираж 3128.

Заказ № 1433. 
Мыхуырмё 

хъуамё фыст ёрцёуа — 18.00.
Мыхуырмё фыст ёрцыд — 18.00.

Email: rastdzinad@mail.ru
Сайт: www.rastdzinad.ru

 Нё газетёй ист ёрмёгёй ёндёр
мыхуырон рауагъды пайдагонд куы цёуа,
уёд хъуамё ёнёмёнг бёрёггонд уа,
“Рёстдзинад”-ёй йё кёй систой, уый.
 Фыстёджытё, къухфыстытё, къам-

тё ёмё нывтён рецензи нё дёттём,
стёй сё автортём дёр фёстёмё не ‘рви-
тём.
Газеты цы ёрмёджытё рацёуа, уы-

доныл бёрндзинад хёссынц сё автортё.
 Рекламё ёмё хъусынгёнинёгты

тыххёй “Рёстдзинад”-ы редакци йёхимё
бёрндзинад нё исы. 

Сёйраг редакторы исён уат — 25-96-27. 
Сёйраг редакторы хёдивёг: Бутаты Эльзё — 25-63-19. Бёрнон нымёрдар: Гапбаты 

Алетё — 25-93-68. Сёрмагонд фёрсты редактор: Сланты Аслан — 25-94-37.
Шеф-редактортё: Касаты Батрадз — 25-93-74, Абайты Эдуард — 25-99-33. Рауагъды 
редактортё: Баскаты Эльзё, Гёззаты Фатимё — 25-91-89. Сёйраг бухгалтер:
Дойаты Ленё — 25-94-19. Сёрмагонд уацхёссёг: Гасанты Валери — 25-96-50.
Уацхёсджытё: Саутёты Тамилё, Баскаты Уырызмёг — 25-96-31, Гугкаты Жаннё —
25-96-50, Дедегкаты Зёлинё — 25-94-57, Хъойбайты Галинё — 25-90-54,
Гобозты Агуындё, Цёгёраты Эльмирё — 25-96-16, Хёмыцаты Морис — 25-91-92, 
Хуыбиаты Ларисё 25-96-31. Къамисёг: Хъайырты Дианё — 25-91-88. 
Сайты редактор: Хозиты Дзерассё — 25-90-54. Рекламёйы хайады сёргълёууёг:
Бызыккаты Земфирё— 25-67-03. Корректортё — 25-93-36, компьютерон цех — 25-93-97. 

Редакци, рауагъдад
ёмё типографийы 

адрис:

362015, 
РЦИ-Алани, 

г. Дзёуджыхъёу,
Къостайы 

проспект, 11.

Мыхуыргонд цёуы 
акционерон ёхсёнад 

“Ирыстон-
полиграфсервис”-ы

"Рёстдзинад" цёуы къуыри 5 хатты

Газет уадзы РЦИ-Аланийы Мыхуыр ёмё
дзыллон коммуникациты комитет.

Газет регистрацигонд ёрцыд Бастдзинады, 
информацион технологитё ёмё дзыллон 

коммуникациты къабазы архайдмё цёстдарды 
федералон службёйы РЦИ-Аланийы управленийы 

2023 азы 10 октябры 
(регистрацион номыр ПИ № ТУ 15-00162)

Рёзынц нём 
цёнгдых фёсивёд

Фёстаг азты Уёрёсейы культурон тыгъдады ёр-
фидар хорз фётк — алы регионты театрты коллектив-
тё бабёрёг кёнынц кёрёдзийы сфёлдыстадон ёр-
мёдзтё, аивадуарзджыты размё рахёссынц сё хуыз-
дёр спектаклтё. Ацы театралон проекты фёлгёты
Цёгат Ирыстоны Тёбёхсёуты Балойы номыл акаде-
мион театры минёвёрттё ёрёджы сфёлдыстадон
балцимё уыдысты горёт Майкопы. Ацы бонты та
Ирыстоны уазджытё сты Адыгейы республикёйы
Ибрагим Цейы номхёссёг Национ театры артисттё. 

Константин МИШИН

Ныв спектаклёй. Астёуёй — Иокастё (Саниет ХАЛАШТЕ)

Ныв спектаклёй. Эдип (Ислам УДЫЧАК)

Ног 
хёдтулгётё

4

Дзуарыхъёуы сквер
банывыл кёныны фёдыл
куыстытё кёронмё
ахёццё сты. 

Сквер нывылгёнён
проекты сёйраг хёстё
уыдысты активон фёл-
ладуагъдён ахъазгёнёг
удёнцой тыгъдад сара-
зын ёмё ёхсёнадон ин-
фраструктурё фёнывыл
кёнын. Скверёй фёл-
ладуадзён ёмё хёлёрт-
тимё фембёлдён бёл-
лиццаг бынат цёмёй
рауайа, проект ёххёст-
гёнджытё ууыл бацар-
хайдтой.

Дзуарыхъёуы сквер
банывыл кёныны фёдыл
проект ёххёстгонд кёй
ёрцыд, уый банымайён
ис адёмён удёнцой  го-
рётаг уавёрты арёзтады
ахсджиаг къёпхёныл. Уы-
мёй уёлдай, проект кёй
баххёст кодтой, уый
фёрцы амынд хъёуы
инфраструктурёйы бирё
хорз ивддзинёдтё ёр-
цыд. Адёмён сё уёгъд
рёстёг бинойнёгтё
ёмё хёлёрттимё ёх-
сызгонёй арвитыны фа-
дат кём уыдзён, скве-
рёй ахём бынат рауай-
дзён.

Нё уацхёссёг

Алагиры 
районёй

Сквер 
банывыл
кодтой

